
					এই পাতাটির মুদ্রণ সংশোধন করা প্রয়োজন। 
বেদাস্ত - vපථ භූ
ডুবিতেছে, গভীর অন্ধকার হইতে গভীরতর অন্ধকারে ডুবিতেছে, মহুষ্যজাতি যতদূর নিকৃষ্ট অবস্থায় পৌছিতে পারে, অবশেষে ততদূর পৌঁছিয়াছে। কারণ এমন দেশ আর কোথায় আছে, যেখানে মানুষকে গো-মহিষাদির সঙ্গে একত্র বাস করিতে হয় ? অার ইহার জন্য অপর কাহারও ঘাড়ে দোষ চাপাইও না—অজ্ঞ ব্যক্তিরা যে ভুল করিয়া থাকে, সেই ভ্ৰমে তোমরা পড়িও না । ফলও হাতে হাতে দেখিতেছ, তাহার কারণও এইখানেই বর্তমান । বাস্তবিক দোষ আমাদেরই। সাহস করিয়া দাড়াও, নিজেদের ঘাড়েই সব দোষ লও । অন্যের স্কুন্ধে দোষারোপ করিতে যাইও না, তোমরা যে-সকল কষ্ট ভোগ করিতেছ, সেগুলির জন্য তোমরাই দায়ী ।
অতএব হে লাহোরবাসী যুবকবৃন্দ, তোমরা এইটি বিশেষভাবে অবগত হও যে, তোমাদের স্কন্ধে এই মহাপাপ -- বংশপরম্পরাগত এই জাতীয়/মহাপাপ রহিয়াছে। ইহা দূর করিতে না পারিলে তোমাদের আর উপায় নাই । তোমরা সহস্ৰ সহস্ৰ সমিতি গঠন করিতে পারে, বিশ হাজার রাজনীতিক সম্মেলন করিতে পারে, পঞ্চাশ হাজার শিক্ষালয় স্থাপন করিতে পারে ; এ-সবে কিছুই ফল হইবে না, যতদিন না তোমাদের ভিতর সেই সহানুভূতি, সেই প্রেম অসিতেছে ; যতদিন না তোমাদের ভিতর সেই হৃদয় অসিতেছে —যে-হৃদয় সকলের জন্য ভাবে । যতদিন ন ভারতে আবার বুদ্ধের হৃদয়বত্তা আসিতেছে, যতদিন না ভগবান শ্ৰীকৃষ্ণের বাণী কর্মজীবনে পরিণত করা হইতেছে, ততদিন আমাদের আশা নাই । তোমরা ইওরোপীয়দের এবং তাহাদের সভাসমিতির অহুকরণ করিতেছ ; কিন্তু তাহাদের হৃদয়বত্তার অনুকরণ করিয়াছ কি ? আমি তোমাদিগকে একটি গল্প বলিব—আমি স্বচক্ষে যে ঘটনা দেখিয়াছি, তাহ। তোমাদের নিকট বলিব—তাহা হইলেই তোমরা আমার ভাব বুঝিবে। একদল ইউরেশীয়ান কতকগুলি ব্রহ্মদেশবাসীকে লণ্ডনে লইয়া গিয়া, তাহণদের একটি প্রদর্শনী করিয়া খুব পয়সা উপার্জন করিল । টাকাকড়ি নিজেরা লইয়। তাহাদিগকে ইওরোপের এক জায়গায় ছাড়িয়া দিয়া সরিয়া পড়িল । এই গরীব বেচারারা কোন ইওরোপীয় ভাষার একটি শবও জানিত না । যাহা হউক,'অষ্ট্রিয়ার ইংরেজ কনসল তাহাদিগকে লণ্ডনে পাঠাইয়া দিলেন । তাহারা লগুনেও কাহাকেও জানিত না, সুতরাং সেখানে গিয়াও নিরাশ্রয় অবস্থায় পড়িল । কিন্তু একজন ইংরেজ ভদ্রমহিলা তাহাদের বিষয়ু জানিতে পারিয়া

		 এই পাতা শেষ সম্পাদিত হয়েছে ২১:০০টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

